
2 ISIXHOSA ULWIMI LOKUQALA OLONGEZELELWEYO (NOVEMBA 2011) 

 

 

IMIYALELO NENGCACISO  
   
1. Eli phepha lahlulwe langamacandelo amane: 

ICANDELO A : Uvavanyo lokuqonda   [20] 

ICANDELO B : Isishwankathelo    [10] 

ICANDELO C : Ukusetyenziswa kolwimi   [30] 

ICANDELO D : Uncwadi     [20] 

ICANDELO E : Isincoko     [20]  
   
2. Umfundi unyanzelekile ukuba  ayiphendule yonke imibuzo.  
   
3. Bhala ngokucacileyo nangokucocekileyo.  
   
4. Shiya umgca phakathi kweempendulo zakho.  
   
5. Nika ingqwalasela eyodwa kwindlela opela ngayo nendlela ocwangcisa ngayo 

umsebenzi wakho.  

ICANDELO A:  UVAVANYO LOKUQONDA 
 

UMBUZO 1 
 
ISICATSHULWA A 

 
Funda esi sicatshulwa silandelayo uze uphendule imibuzo ebhekiselele kuso: 
 

1. 
 
 
 
 
 
 
 
2. 
 
 
 
 
 
 
 
3. 

Baphuma apho uThole noThozama kwaMongikazi uMavuso emva kwentsimbi 
yesibhozo basukela iitaxi eziya eBharagwana. Walivuyela kakhulu elo thutyana lalo 
mgama wokusuka eOrlando ukuya eBharagwana uThole kuba bezakukhe bancokole 
noThozama nakuba wayesuke wanovalo angalwaziyo ukuba lubangwa yintoni na. 
Bahamba kobo bumnyama beendlela zaseOrlando  de baya kufika kuloo hola 
wendlela uphuma eDube usinga eBharagwana ekwakukuphela kwendlela enezibane, 
bema phantsi kwesibane balinda itaxi. 
 
“Mhm! Ingathi ndiyaphupha ngenene ukuba ngubhuti Thole lo namhlanje ndithetha 
naye, ndandingatsho ukuba ndingaze ndibuye ndikubone ke mfo”. Uyayikhumbula 
ingoma esasifudula siyicula kwaBlayi isithi, “God moves in a mysterious way?” Kwathi 
merhe  uvalo kuThole akuthi “God” wamjonga,  bajongana umzuzu engaphenduli. 
Wayengazi ukuba yiyiphi na embanga uvalo.  Emva koko wawuphendula lo mbuzo 
ngeliphantsi engathi ulindele ukuba uThozama athethe into enkulu ukudlula kuwo 
wathi, “Ewe ndiyalikhumbula Thozie utsho kuba?” 
 
“Nditsho kuba ndandingalindele ukuba singaze siphinde sihlangane kodwa uThixo 

wenzile ukuba siphinde sibonane.” “Khawutsho ke mfo wasemaKhomazini utshiphele 

ntoni kangaka eGoli?  Yintoni le ikuyolele kangaka kweli lizwe lasemzini? Ibubuhlungu 

bani obu bungaka ubabeka kubo abazali bakho?  Kowu bhuti Thole! Ukuba 

wawulubonile ngamehlo usizi owalubangayo mhla wazimela ushiya ikhaya wawuya 

kusuka uthwale izandla entloko uzisole ukugeza.  Ndithi kwakunga kufiwe”. 

[Ithemba liyaphilisa, W.K.Tamsanqa, iphepha 155] 

Jonga kumhlathi wokuqala:  
  
1.1 UThole noThozama baphuma kwaMongikazi uMavuso sele kurhatyele 

kakhulu. Zeziphi indidi zengozi ababenokuzibona bengena kuzo ngenxa yesi 
senzo sabo?  Xela zibe MBINI kuphela. (2) 

   
1.2 Nika igama lesiXhosa endaweni yeli „iitaxi‟. (2) 
   
1.3 Ucinga ukuba yayiluvalo lwantoni olu lwaluphethe uThole?  Utsho kuba 

kutheni? (2) 
   
Jonga kumhlathi wesibini ukuze ufumane iimpendulo zale mibuzo ilandelayo:  
   
1.4 Yintoni ebubungqina bokuba uThole noThozama babefunda kunye? (2) 
   
1.5 Amazwi kaThozama athi: “Ingathi ndiyaphupha …”, aphuhlisa ukuba:  
   
 A Akamqondi ukuba nguye nyani lo  
 B Akakholelwa ukuba nguye nyani lo  
 C Akamboni ukuba nguye nyani lo  
 Khetha impendulo ibe NYE kwezi zingentla (1) 
    
1.6 Igama elibhalwe ngqindilili liveza eyiphi imvakalelo? (1) 
    
Jonga kumhlathi wesithathu:  
     
1.7 Khawunike iintsingiselo eziveliswa ngala mabinzana akrwelelwe umgca 

ngaphantsi, ngokwendlela asetyenziswe ngayo apha kwisicatshulwa. (2) 
     
1.8 Nika isihloko esifanele esi sicatshulwa. (1) 
    [13] 

ISICATSHULWA:B 
 
OKUBONWAYO  
     

 
[Singcamla ingqaka, Isigaba seshumi, iphepha 20]  

     
1.9 Ingaba imbonakalo ebusweni beli tyendyana ithetha ntoni? (1) 
   

1.10 Xa ucinga, le nto ikule bhotile ayiphetheyo lo mfo uyaqala ukuyisebenzisa? 
Xhasa impendulo yakho. (2) 

   

1.11 Nika isinye seli gama: iinwele (1) 
   

1.12 YINYANI okanye BUBUXOKI?  Isinxibo salo mfo ayisosinxibo sesikolo. 
Xhasa impendulo yakho. (2) 

   

1.13 Ingaba sesiphi isenzo esimele ukwenzeka emva kunazo zonke ezinye kwezi: 
(ukuxukuxa, ukunxiba, ukuhlamba, ukuthambisa) (1) 

  [7] 
   

 AMANQAKU ECANDELO A : 20 

ICANDELO B : ISISHWANKATHELO  
  
UMBUZO 2  
  
Funda esi sicatshulwa silandelayo uze usishwankathele ngamagama angama  
50-60. 
 

 Bhala umhlathi okanye iingongoma. 

 Dwelisa iingongoma  zibe sixhenxe usebenzisa izivakalisi okanye iibhulethi.   (7) 

 Sebenzisa amazwi akho kodwa ungaphumi emxholweni, libale ulibale 
ekugqibeleni inani lamagama owasebenzisileyo.                                              (3)  

   

Ixesha lokufikisa nokukhahlela kwamantombazana namakhwenkwe liphakathi 

kweminyaka emalunga ne-12 ukuya kwemalunga nama-21. Eli linqanaba eliphakathi 

kobuntwana nobuntu obudala.  Loo nto ithetha ukuba umntu okweli nqanaba 

akabandakanywa kwiqela labantwana, engabandakanywa nakwiqela labantu 

abadala. Eli nqanaba lelona linomdla nelikwanemiceli mngeni emininzi ekukhuleni 

komntu. Iinguqu ziba nkulu kwiinkalo zonke zomntu eziquka inkangeleko, indlela 

acinga ngayo, imizwa yakhe nendlela abazibona ngayo izinto ngokubhekiselele 

entlalweni. 

 
Inguqu kwinkangeleko yenzeka ngokwahlukileyo. Kwabanye abantwana inguqu 

ikhawuleza ibonakale, kanti kwabanye yenzeka kade, umzekelo, amantombazana 

akhawuleza abe namabele amakhulu lo gama kwamanye engakhawulezi 

ukubonakala. Amanye amakhwenkwe aphuma amaqhakuva, lo gama amanye 

engaphumi. Kufuneka zaziwe ke ezi zinto ukuze kungabikho kothuka nakuhlekana 

xa zenzekile. Kukweli nqanaba apho umlisela nomthinjana ungeniswa ebuntwini 

obudala ngokwahluka kwamasiko akwaNtu, ngolwaluko nentonjana kwaXhosa. 

Bayomelezwa abangamakhwenkwe ngokunikwa izifundo zobukroti ukuze kuphele 

ububhetyebhetye babe ngabahlali abahloniphekileyo, abathembekileyo 

nabamkelekileyo eluntwini jikelele.  Amakhwenkwe namantombazana akweli 

nqanaba afuna kakhulu ukuzazi ukuba azalwa ngoobani na, oko ukutsho umnombo 

wawo. Yiyo loo nto uya kufumanisa ukuba abo banomzali omnye baphanda nzulu 

ngomnye umzali, ukuba abamazi. 

[Singcamla ingqaka, Isigaba seshumi, iphepha 22-23]  
    

  AMANQAKU ECANDELO B: 10 

ICANDELO C: UKUSETYENZISWA KOLWIMI  
  
UMBUZO 3  
   
3.1 Qwalasela esi sivakalisi uze uphendule imibuzo elandelayo: Wonke umntwana 

makanikwe isikhokelo esisiso. 
 

   
 3.1.1 Xela oku kulandelayo  ngokubhekiselele kwisibizo „isikhokelo‟:  
    
  (i) Isimaphambili saso 

(ii) Ihlelo lesi sibizo 

(iii) Isimelabizo soqobo esinokwakhiwa kwesi sibizo (3) 
    
 3.1.2 Guqula esi sivakalisi sibe kwixesha elizayo ngolu hlobo: 

Umzekelo:  Abangamakhwenkwe bayomelezwa. 

Impendulo: Abangamakhwenkwe baza komelezwa 

Umbuzo:  Abazali bam bandinika isikhokelo esisiso. 

Impendulo yakho: Abazali bam ….      Gqibezela (2) 
    
3.2 Bhala isiduna  sesibizo esibhalwe ngqindilili kwesi sivakalisi: 

Sifuya isikhukukazi senkukhu kuqala, kulandele ... (1) 
    
3.3 Dibanisa ezi zibini zezivakalisi ngokusebenzisa izihlanganisi ozinikiweyo:  
    
 3.3.1 USipho ufika kade esikolweni.  USipho uyacotha.  (kuba) (1) 
    
 3.3.2 Akaziphumeleli iimviwo zakhe.  Uzama kakhulu. (nangona) (1) 
    
3.4 Bhala kwakhona esi sivakalisi silandelayo ulandele umyalelo: 

 
“Ndifuna ukuziphumelela zonke iimviwo zam.” Utsho uZandi 
Qala isivakalisi sakho ngolu hlobo: UZandi uthi … (2) 

    
    
3.5 Kwesi sivakalisi silandelayo guqula isenzi esibhalwe ngqindilili sibe kwimeko 

oyixelelweyo  (kwizibiyeli): 
 
Imisebenzi yakhe emihle ibona nguye wonke umntu (isixando sokwenziwa) (1) 

   [11] 

UMBUZO 4  
   

Khetha igama elifanelekileyo kula afakwe kwizibiyeli ubhale lona ukuze isivakalisi 
ngasinye sivakale kakuhle.  Bhala igama elifanelekileyo kuphela. 

 

   

4.1 Imfene iya- (mdla / wudla) umbona. (1) 
   

4.2 UNozici uthanda (ukusela / ukuphunga) iti. (1) 
   

4.3 Ngubani oza (kupha /kuthiya) umntwana wakhe igama? (1) 
   

4.4 Abafundi (amaninzi / abaninzi)  ….yazithobela iititshala. (2) 
   

4.5 Qwalasela esi sivakalisi uze ulandele umyalelo owunikiweyo:  
   

 4.5.1 UNozici uza kuhamba ngebhasi. Olu ha … lwakhe lolweentsuku 
ezintathu. 
 
Gqibezela ke wena esiya sibizo sakhiwe kwisenzi ngasentla. (1) 

    

4.6 Ngenxa yokufakelwa kwesimamva u-kazi kwezi zibizo kutsho kwadaleka 
iintsingiselo ezahlukeneyo zezi zivakalisi.  Xela ke wena intsingiselo evezwa 
bubukho besimamva ngasinye, ukhethe kwezi:  Bhala kuphela inani lombuzo 
kunye nonobumba.  Umzekelo: 4.6.1. G 

 

    

 A Ukuzalana  
 B Ubukhulu  
    

 4.6.1 Kuthiwa abazali bakhe bahlala kwipomakazi elikufuphi nolwandle.  
 4.6.2 Udadobawo yindodakazi kumama wam . (2) 
    

4.7 Tshatisa amagama akuKHOLAM A  kunye neentsingiselo ezikuKHOLAM B. 
Bhala inani elimele impendulo echanekileyo kuphela.  
 

                    A      B 

4.7.1.  Ezona A. Isikhuzo 

4.7.2.  Dyumpu B. Isifanekisozwi 

4.7.3.  Bhalani C. Isimelabizo sogxininiso 

4.7.4.  Tyhini! D. Isenzi 
 

(4) 
    

4.8 Guqula isenzi esibhalwe ngqindilili KUPHELA sibe kwimo elandulayo: 

Umzekelo: Ndithetha nani. 

Impendulo: Andithethi nani. 

Ndiwuthandile lo mfanekiso wentombi yakwaXhosa  (1) 
  [13] 

UMBUZO 5  
   
5.1 Funda  lo mhlathana uze uphendule imibuzo ebhekiselele  kuwo:  
   

 Unyana wakhe, inkulu yasemaJwarheni, ithe yakulwa nontondo 

kaMaMbathane kwacaca ukuba  lo mba uqhekeza iintloko zabazali kuba 

ayikho nento ebebeyilwela. Inyani yile yokuba uNozici lo ufana nqwa nemfene 

ngenzondo kuba oko wayequmbile yena. Kudala exolile uJwarh‟omkhulu,  

isixhiphothi saseTsomo. 

 

   
 Khetha  impendulo  efanelekileyo  kwezo  zikwizibiyeli:  
   
 5.1.1 Umntu omde, onomzimba omkhulu kuthiwa (yimfene / sisixhiphothi) (1) 
    
 5.1.2 Umntwana ozelwe engoyena mncinci nozelwe mva kunabanye 

kuthiwa (yinkulu / nguntondo) (1) 
    
 5.1.3 Isithetha ntonye segama UMBA = (umthetho / umcimbi) (1) 
    
5.2 Lungisa iziphene ezifumaneka kulo mhlathana.  Musa ukubhala isivakalisi 

kwakhona, bhala nje igama elifuna ukulungiswa kunye nelo lifanelekileyo 
ecaleni kwalo: 
 
Bonke  ababantwana bamthandayo umdlalo wombhoxo mabeze 
ngaphayimbili ukuze sikwazi ukubanika uqeqesho olufanelekileyo.  (3) 

   [6] 
    
 AMANQAKU ECANDELO C: 30 

ICANDELO D:  UNCWADI (UMBONGO)  
  
UMBUZO 6  
   
Funda lo mbongo ulandelayo uze uphendule imibuzo ebhekiselele kuwo:  
   
   

  1. Lo mf‟umona livukuvuku 

  Intliziyo yakh‟inembudumbudu 

  Kalok‟umniniwo libhontshobhontsho 

  Ndith‟umxhel‟udlavuke udlakadlaka 

  Ndithi ke lelo niva leyakayaka 

  Owu umona! Hay!umona. 

Le nyoka ke mna ndiyayazi, 

 2. Izikhahlele yagqib‟izizwe 

  Nantso eAfrika namhla, Khawuve! 

  Izika nje le nqwelo uthi lubimbi na? 

  Yatshitshiliza nje kodwa yintoni na? 

  Akumazi na wen‟uBhuqaqengqe? 

 3. Yindod‟inye leyo mandikuxelele; 

  Lo mfo mbi nokuba sehombile, 

  NguMona igama 

  Igama lengqesho yakhe. 

      (Imbongi engachazwanga)  

   
6.1 Nika intsingiselo yegama  „umona‟. (2) 
   
6.2 Loluphi kanene udidi lwesafobe apho kuthathwa iimpawu zomntu zinikwe into 

engaphefumliyo? (2) 
   
6.3 Jonga kwistanza 1:  
   
 6.3.1 Khetha igama apha embongweni,  elichaza ukuba umntu onomona 

unentliziyo egcwele izinto ezininzi ezingathandekiyo. (2) 
    
 6.3.2 Leliphi igama elithetha ukuba into ethile igugile ayithandeki? (2) 
    
 6.3.3 U-Hayi wenza msebenzi mni kanene? (2) 

6.4 Jonga kwistanza 2:  
    
 6.4.1 Sesiphi isilwanyana esifaniswa nomona? (1) 
    
 6.4.2 Xela isafobe esisetyenziswe kumqolo wokuqala westanza 2. (2) 
    
 6.4.3 Ngokwasezimbalini inqanawa eyathi yazika ithwele amadoda awaye 

esuka apha eMzantsi Afrika ukuya kuncedisa emfazweni yesibini 
yehlabathi (WW II) kuthiwa (nguMenzi / nguMendi). 
Khetha ibeNye efanelekileyo kwizibiyeli. (2) 

    
6.5 Loluphi udidi lwesafobe oluya lunophawu lombuzo ekugqibeleni? (2) 
    
6.6 Linika ntsingiselo ni igama  „ukutshitshiliza‟? (2) 
    
6.7 Ithini imfundiso yalo mbongo? (1) 
   [20] 
    
  AMANQAKU ECANDELO D: 20 
    
ICANDELO E:  ISINCOKO: (UMHLATHANA OMFUTSHANE)  
    
UMBUZO 7  
    
Khetha umhlathana ube MNYE kule ilandelayo.  Bhala  ngamagama angama –  
50 – 60. Bhala umhlathana lowo kwiphepha elitsha.  
    
7.1 Thumelela umhlobo wakho i-emeyile umxelele ngetheko eliqubuleyo lomhlobo 

wenu ovela eMelika enimgqibele kudala. 
 
Mxelele ngexesha eliza kuqala ngalo itheko nako konke okunye okuza 
kunonwabisa. (20) 

 OKANYE  
    
7.2 Uceliwe ukuba ulungiselele umtshato kadade wenu.  Thumela umyalezo 

wefekisi kumntu owenza iilokhwe zabakhaphi. 
 
Mnike iisayizi zeelokhwe zabakhaphi, ucele amaxabiso, umazise nangemibala 
eningathanda ukuyisebenzisa kunye nexesha eniza kuzifuna ngalo. (20) 

    
    
  AMANQAKU ECANDELO E: 20 
    
 AMANQAKU EWONKE: 100 

 


